
11 MAC 2014, SELASA 

VB. TUAN HEE LOY SIAN (PETALING JAVA SELATAN) minta 

MENTERI KERJA RAY A menyatakan bilakah Kementerian 

merancang untuk memansuhkan plaza tol PJS 2 Lebuh Raya New 

Pantai Expressway (NPE). 

JAWAPAN: 

Tuan Yang Di-Pertua; 

Kerajaan mengambil maklum mengenai desakan oleh pihak-pihak 

tertentu supaya kutipan tol di plaza Tol PJS 2, Lebuh Raya Baru 

Pantai (NPE arah Subang) berhampiran Taman Medan dimansuhkan. 

Untuk makluman Ahli Yang Berhormat, Kerajaan amat prihatin 

dan sentiasa berusaha untuk meringankan beban kewangan tol 

ditanggung oleh pengguna. Sehubungan itu, Kerajaan sebelum ini 

telah menghapuskan kutipan tol di plaza tol PJS 2, Lebuh Raya Baru 

Pantai (NPE arah Kuala Lumpur), iaitu pada 14 Februari 2009. Di 

samping itu Kerajaan pada tahun 2011 bersetuju untuk 

mengurangkan kadar tol di Plaza Tol PJS 2 (arah Subang), NPE dari 

RM1.60 kepada RM1.00 sahaja. Berbanding dengan plaza tol PJS 2 

(arah Kuala Lumpur) yang tiada laluan alternatif, para pengguna dari 

arah Kuala Lumpur - Subang sebenarnya masih boleh menggunakan 

laluan alternatif bebas tol, iaitu melalui Jalan PJS 2/7, PJS 2/22 dan 

Jalan PJS 2 untuk ke Subang. 

Untuk makluman Ahli Yang Berhormat, pada masa ini tiada 

perancangan untuk memansuhkan kutipan tol di Plaza Tol PJS 2 

(arah Subang), NPE. Kerajaan berpandangan langkah-langkah yang 

telah dilaksanakan setakat ini telah dapat memanfaatkan rakyat. 

Sekian. Terima kasih. 

NO. SO ALAN: 13 

PEMBERITAHUAN PERTANVAAN DEWAN RAKVAT 

PERTANVAAN : 

DARIPADA 

TARIKH 

SO ALAN 

LIS AN 

VB DATUK JUMAT BIN lORIS 

[SEPANGGAR] 

11 MAC 2014 (SELASA) 

VB DATUK JUMAT BIN lORIS [ SEPANGGAR ] minta PERDANA 

MENTERI menyatakan apakah usaha Kementerian dalam membantu 

masyarakat Bumiputera yang berpendapatan rendah di kawasan 

bandar untuk mempertingkatkan sumber pendapatan mereka bagi 

menghadapi kenaikan kos sara hidup di bandar ini. 



JAWAPAN: YB SENATOR DATO' SRI ABDUL WAHID OMAR, 

MENTERI Dl JABATAN PERDANA MENTERI 

Tuan Yang di-Pertua, 

Untuk makluman Ahli Yang Berhormat, Kerajaan amat prihatin 

berhubung isu kenaikan kos sara hidup yang dihadapi oleh rakyat, 

terutamanya dalam kalangan isi rumah Bumiputera berpendapatan 

rendah di bandar. Oleh itu, beberapa langkah berterusan telah diambil 

bagi meningkatkan pendapatan boleh guna isi rumah tersebut dalam 

meningkatkan pendapatan. lni termasuk: 

i. program peningkatan kebolehan dan keupayaan (capacity and 

capability enhancement) bertujuan meningkatkan kelayakan dan 

kemahiran kumpulan sasar bagi meningkatkan keupayaan 

bersaing untuk mendapat pekerjaan bergaji lebih tinggi. Dalam 

tempoh 2011 hingga 2013, sebanyak RM88 juta telah 

diperuntukkan yang memanfaatkan seramai 8,194 orang peserta. 

Daripada jumlah ini, seramai 2,430 peserta telah menamatkan 

latihan dan seramai 1 ,688 orang telah berjaya mend a pat 

pekerjaan, 306 masih mencari pekerjaan dan 436 orang 

menyambung pengajian ke peringkat yang lebih tinggi; 

ii. program bagi menggalakkan penglibatan dalam bidang 

perniagaan dan keusahawanan. lni dilaksanakan dengan 

memperluaskan akses dan peluang mendapat bantuan 

pembiayaan kredit mikro, khidmat nasihat dan latihan keusahawan 

serta pembinaan gerai niaga dan program sokongan perniagaan 

mikro serta perniagaan kecil dan sederhana. Program ini 



disediakan oleh Amanah lkhtiar Malaysia (AIM), Tabung Ekonomi 

Kumpulan Usaha Niaga (TEKUN), Majlis Amanah Rakyat (MARA) 

dan sebagainya. Sehingga bulan Disember 2013, AIM telah 

mengeluarkan pinjaman berjumlah RM1.7 bilion yang 

memanfaatkan 346,245 Sahabat AIM manakala MARA telah 

mengeluarkan sebanyak RM26 juta bagi membantu 25,831 

peminjam. TEKUN pula telah mengeluarkan sebanyak RM1 ,208 

juta bagi membantu 128,416 peminjam sepanjang tahun 2011 

sehingga tahun 2013; 

iii. melaksana dasar gaji minimum yang turut membantu golongan 

Bumiputera untuk menjamin kualiti hidup serta menampung 

kenaikan kos; dan 

IV. memberikan bantuan kewangan secara langsung seperti Bantuan 

Rakyat 1 Malaysia (BR 1 M) kepada golongan yang berkelayakan 

serta bantuan kebajikan kepada golongan yang memerlukan 

seperti warga emas, orang kurang upaya dan ibu tunggal. 

Tuan Yang di-Pertua, 

Kerajaan juga telah mengambil inisiatif supaya 1s1 rumah 

berpendapatan rendah memperolehi barangan keperluan serta 

perkhidmatan dengan kos yang lebih rendah dan berpatutan. lni 

termasuk: 

i. memperluaskan produk 1 Malaysia seperti: 

• Kedai Rakyat 1 Malaysia (KR1 M): menyediakan barangan 

keperluan dengan kos yang lebih rendah; 



• Klinik Rakyat 1 Malaysia: menyediakan perkhidmatan kesihatan 

dengan kos yang berpatutan; dan 

• Menu Rakyat 1 Malaysia: menyediakan menu sara pan pagi dan 

makan tengah hari pada harga paling minimum tetapi berkualiti 

dan berkhasiat; serta 

ii. pemberian subsidi elektrik kepada rakyat miskin bagi menampung 

bil bulanan yang tidak melebihi RM20 sebulan. 

Sekian, terima kasih. 


